
Hadirin yang dirahmati Allah sekalian,

Saya berpesan kepada diri saya dan tuan-tuan sekalian, marilah kita
pertingkatkan ketaqwaan kepada Allah SWT, dengan mengerjakan
suruhan-Nya dan meninggalkan larangan-Nya. Mudah-mudahan Allah
SWT akan memberi kebahagiaan hidup di dunia serta mendapat

kerahmatan dan keredhaan Allah di dunia dan akhirat yang kekal abadi..

Marilah kita sama-sama menghayati khutbah pada hari ini yang
bertajuk “AKIDAH AHLI SUNNAH WAL JAMAAH PEGANGAN KITA”.

Uyusuf: 108




Hadirin sekalian,

Islam adalah agama yang benar, Islam adalah agama ilmu dan Islam
adalah agama perpaduan. Cabaran utama yang dihadapi umatnya ialah
penyelewengan dan kesesatan, kejahilan dan ketaksuban serta
perpecahan dan permusuhan dalam kalangan umat Islam. Hadis daripada
Abdullah Bin Amru Radiallahu Anhuma bahawa Rasulullah SAW

bersabda:

FRAY

uu—u“éu:-'—u&-ﬁ “'"Jub-w‘@-ﬁub

~ 0 -~

p%,\s;\lauﬁ@éu%&@n\dj{.ﬁje

~
/

i\\

z @

Jsly G (2 Gas \51\3 Bax1p 4 YL 4
L",g\-'z-—ia\j Lle R :(jlﬁ Sc/t.U\

‘Kaum Yahudi telah berpecah kepada 72 golongan, sedang umatku

kepada 73 golongan. Semua akan masuk neraka kecuali satu. Mereka pun
bertanya, siapa yang satu ya Rasulullah? Baginda menjawab, Sesiapa
yang berada pada apa yang aku dan para sahabatku jalani kehidupan”.

(Riwayat al-Tirmizi).

Berdasarkan hadis ini, umat Baginda akan berpecah kepada 73
golongan dan hanya satu golongan yang akan selamat, iaitu mereka yang
mengikuti jalan kehidupan Rasulullah SAW dan para sahabatnya yang

dikenali sebagai ahli Sunnah wal Jamaah.

Golongan Ahli Sunnah Wal Jamaah adalah mereka yang beriktikad
seperti lktikad Rasulullah SAW dan para sahabatnya, seperti yang
terkandung di dalam al-Quran dan al-Sunnah sebagaimana menurut du
orang tokoh ulama Usuluddin Imam Abu Hasan al Asy’ari dan Imam Abu

Mansur al-Maturidi yang telah mengumpul dan menyusun prinsip-prinsip

akidah Ahli Sunnah Wal Jamaah berasaskan al-Quran dan al-Sunnah.
Inilah akidah yang soheh lagi benar serta mendapat jaminan selamat oleh
Nabi SAW, sepertimana dijelaskan dalam sebuah hadis yang diriwayatkan
daripada al-‘Irbad bin Sariah Radiallahu Anhu bahawa Rasulullah SAW

bersabda:

‘Dan sesungguhnya sesiapa yang masih hidup dalam kalangan

kamu selepasku, dia akan melihat perselisihan yang banyak, maka
berpegang teguhlah dengan sunnah-Ku dan Sunnah Khulafah ar-rasyidin
yang mendapat petunjuk. Gigitlah dengan gigi geraham (pegang sunnah
dengan kuat).”.

(Riwayat al-Baihaqi).

Hadirin tetamu Allah sekalian,
Antara prinsip-prinsip akidah Ahli Sunnah Wal Jamaah ialah:
1. Berpegang teguh kepada 6 Rukun Iman dan 5 Rukun Islam.

2. Berpegang teguh kepada pengertian Iman yang sebenar iaitu
mengikrarkan dengan lidah, membenarkan dengan hati dan mengamalkan

dengan anggota.

3. Tidak menyamakan Allah dengan makhluk seperti beranggota
dan bertempat. Ini kerana Allah berlainan dan tidak sama dengan semua

makhluk sebagaimana firman Allah SWT dalam surah asy-Syura ayat 11:

“...tiada sesuatupun yang menyamai-Nya dengan (zat-Nya, sifat-sifat-
Nya, dan pentadbiran-Nya) dan Dia lah yang Maha Mendengar, lagi Maha
Melihat’.

4. Tidak mengkafirkan seseorang Muslim selagi ia tidak
melakukan atau menuturkan perkara yang menafikan akidah sebagai

seorang Muslim.

5. Wajib patuh kepada pemerintah kaum Muslim, selagi mereka

tidak menyuruh ke arah melakukan maksiat atau kemungkaran.

6. Tidak sesekali mencerca dan mengkafirkan para sahabat.
Amaran ini dijelaskan melalui sebuah hadis yang diriwayatkan daripada
Abi Said al-Khudri Radiallahu Anhu bahawa Rasulullah SAW bersabda:

‘Jangan kamu sekali-kali mencela sahabat-sahabatku, jikalau
seseorang mendermakan emas sebesar gunung Uhud sekalipun, nescaya
ia tidak dapat menyamai dengan segenggam atau separuh genggam

(emas yang didermakan oleh para sahabat)”.
(Riwayat al-Bukhari).

Hadirin Jumaat sekalian,

Bagi mengakhiri khutbah ini, marilah sama-sama kita mengambil
pengajaran dan iktibar untuk dijadikan pegangan dan amalan Kkita.

Antaranya adalah:




1. Umat Islam mestilah beriman kepada Allah dan berpegang

teguh dengan aqgidah ahli Sunnah wal Jamaah.

2. Umat Islam dilarang mengkafirkan sesama Muslim selagi ia
tidak mensyirikkan Allah SWT dan perkara-perkara yang membatalkan

syahadah.

3. Umat Islam dilarang mencela dan mengkafirkan para isteri
Rasulullah SAW dan sahabat-sahabat baginda Ridwanullahi Alaihim

Ajmain.

“Sesungguhnya orang-orang yang kufur ingkar kepada Allah dan
Rasul-rasul-Nya, dan (orang-orang yang) hendak membeza-bezakan iman
mereka di antara Allah dan Rasul-rasul-Nya, dan (orang-orang yang)
berkata: “Kami beriman kepada setengah Rasul-rasul itu dan kufur ingkar
kepada setengahnya yang lain", serta bertujuan hendak mengambil jalan
lain antara iman dan kufur itu. Mereka itulah orang-orang yang kafir
dengan sebenar-benarnya dan Kami telah menyediakan bagi orang-orang

kafir itu azab seksa yang menghina’.
(al-Nisa’ : 150-151).

Sidang Jumaat yang dirahmati Allah SWT,

Mimbar Jumaat sekali lagi berpesan supaya kita sentiasa bertakwa
kepada Allah SWT dan menyedari bahawa Islam mengajar kita supaya
bersikap sederhana dalam segala amalan. Kita amatlah dituntut agar
menampilkan kemuliaan akhlak, sikap dan keperibadian tinggi kerana
Rasulullah  SAW diutus untuk menyempurnakan akhlak dan sebagai
rahmat bagi seluruh umat dan sekalian alam. Oleh itu marilah kita
sentiasa memperbanyakkan selawat dan salam ke atas Nabi kita
Muhammad SAW. Firman Allah SWT:

Ya Allah, Engkaulah Tuhan yang Maha berkuasa, kami bersyukur
kehadrat-Mu yang telah mengurniakan kami rahmat dan nikmat,
sehingga kami dapat meneruskan usaha ke arah memperkukuhkan
negara umat Islam, sebagai negeri yang maju, sejahtera dan berkebajikan
dibawah naungan dan pimpinan raja kami sebagai ketua agama Islam di
negeri ini.

Justeru kami pohon kehadrat-Mu ya Allah, tetapkanlah iman dan
pegangan kami kepada Ahli Sunnah Wal-Jamaah, terimalah amalan soleh
kami, suburkanlah jiwa kami dengan budi pekerti yang mulia, satukanlah
hati-hati kami, kurniakanlah kami rezeki yang luas lagi barakah,
kayakanlah kami dengan ilmu yang bermanfaat, lindungilah kami daripada
bala bencana dan peliharalah kami daripada ajaran yang terkeluar
daripada Islam seperti Qadyani dan ajaran sesat seperti Syiah, serta
ajaran-ajaran lain yang difatwakan menyeleweng dari ajaran Islam atau
bertentangan dengan pegangan Ahli Sunnah Wal Jamaah. Ya Allah
bukakanlah hati kami untuk mendirikan solat fardhu lima waktu,
menunaikan zakat melalui Lembaga Zakat Selangor, mewakaf dan
menginfagkan harta melalui Perbadanan Wakaf Selangor dan Tabung

Amanah Pembangunan Islam Selangor.

